
პროექტი
საქართველოს მთავრობის
განკარგულება N
2015     წელი                                 ქ. თბილისი
საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირისათვის – სოციალური მომსახურების სააგენტოსათვის „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე  
1.  „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის მე-7 პუნქტის შესაბამისად, საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - სოციალური მომსახურების სააგენტოზე დაშვებულ იქნეს გამონაკლისი და არ გავრცელდეს:
 ა) „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, რომ შტატგარეშე მომუშავეთა რიცხოვნობა „სოციალური და ჯანმრთელობის დაცვის პროგრამების მართვის“ (პროგრამული კოდი - 35 01 04)  პროგრამის ფარგლებში განისაზღვროს არა უმეტეს 133 ერთეულით; 
ბ) „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, რომ შტატგარეშე მომუშავეთა რიცხოვნობა „სოციალური დახმარებების“ (პროგრამული კოდი - 35 02 02) პროგრამის ფარგლებში განისაზღვროს არა უმეტეს 484 ერთეულით;
გ) „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, რომ შტატგარეშე მომუშავეთა რიცხოვნობა „მოსახლეობის საყოველთაო ჯანმრთელობის დაცვის“ (პროგრამული კოდი 35 03 01) პროგრამის ფარგლებში განისაზღვროს არა უმეტეს 315 ერთეულით;
დ) „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, რომ შტატგარეშე მომუშავეთა რიცხოვნობა „C ჰეპატიტის მართვა” (პროგრამული კოდი - 35 03 02 12) პროგრამის ფარგლებში განისაზღვროს არა უმეტეს 10 ერთეულით;

ე) „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, რომ შტატგარეშე მომუშავეთა რიცხოვნობა „რეფერალური მომსახურების“ (პროგრამული კოდი - 35 03 03 09) პროგრამის ფარგლებში განისაზღვროს არა უმეტეს 30 ერთეულით;

ვ) „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, რომ შტატგარეშე მომუშავეთა რიცხოვნობა „დასაქმების ხელშეწყობის მომსახურებათა განვითარების პროგრამა“ (პროგრამული კოდი - 35 05 02) პროგრამის ფარგლებში განისაზღვროს არა უმეტეს 28 ერთეულით, მათ შორის 7 შტატგარეშე მომუშავე არა უმეტეს 4 თვის ვადით;

ზ) „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლის მე-2 პუნქტით გათვალისწინებული შეზღუდვა და მიეცეს თანხმობა, რომ შტატგარეშე მომუშავეთა საშუალო შრომის ანაზღაურება განისაზღვროს არაუმეტეს  850 ლარის ოდენობით. ამასთან, „გ“ ქვეპუნქტით განსაზღვრული მომუშავეებიდან 15 შტატგარეშე მომუშავის საშუალო შრომის ანაზღაურება განისაზღვროს არა უმეტეს 5 500 ლარის ოდენობით და „ვ“ ქვეპუნქტით განსაზღვრული მომუშავეებიდან 7 შტატგარეშე მომუშავის საშუალო შრომის ანაზღაურება განისაზღვროს არა უმეტეს 5 000 ლარის ოდენობით;

2. საქართველოს ზოგადი ადმინისტრაციული კოდექსის 61-ე მუხლის შესაბამისად, ძალადაკარგულად გამოცხადდეს „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირისათვის – სოციალური მომსახურების სააგენტოსათვის „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე“ საქართველოს მთავრობის 2015 წლის 27 აგვისტოს N1807 განკარგულება.   
       პრემიერ-მინისტრი                                                                                ირაკლი ღარიბაშვილი
განმარტებითი ბარათი
„საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირისათვის – სოციალური მომსახურების სააგენტოსათვის „საქართველოს 2015 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების შესახებ“ საქართველოს მთავრობის განკარგულების პროექტზე:
1. ინფორმაცია სამართლებრივი აქტის პროექტის შესახებ
წარმოდგენილი განკარგულების პროექტი ითვალისწინებს `საქართველოს 2015 წლის სახელმწიფო ბიუჯეტის შესახებ~ საქართველოს კანონის 22-ე მუხლით გათვალისწინებულ შეზღუდვებზე საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტოსათვის გამონაკლისის დაშვებას და შტატგარეშე მომუშავეთა რიცხოვნობისა და საშუალო შრომის ანაზღაურების გაზრდას შემდეგი გარემოებებით:

სსიპ-სოციალური მომსახურების სააგენტო ახორციელებს აშშ-ს საერთაშორისო განვითარების სააგენტოს (USAID) „ჯანდაცვის სისტემის განმტკიცების პროგრამის“ ფარგლებში შექმნილი პროგრამული უზრუნველყოფის მხარდაჭერასა და განვითარებას. ჯანმრთელობის დაცვის ერთიანი საინფორმაციო სისტემა უზრუნველყოფს საქართველოს შრომის, ჯანმრთელობისა და სოციალური დაცვის სამინისტროს, სამედიცინო მომსახურების განმახორციელებლებისა (სსიპ -სოციალური მომსახურების სააგენტო, სსიპ -სამედიცინო საქმიანობის სახელმწიფო რეგულირების სააგენტო, სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი, აჭარის ავტონომიური რესპუბლიკის ჯანმრთელობისა და სოციალური დაცვის სამინისტრო, ქ.თბილისის მერია) და მიმწოდებლების, სადაზღვევო კომპანიების, ფარმაცევტული დაწესებულებებისა და პაციენტების ინფორმირებასა და ურთიერთკავშირს. ჯანმრთელობის დაცვის ერთიანი ელექტრონული საინფორმაციო სისტემის შექმნის მიზანია დაეხმაროს საქართველოს მოსახლეობას, სახელმწიფოსა და ჯანმრთელობის დაცვის სფეროში ჩართულ მხარეებს მარტივად და მცირე დროში მიიღონ ზუსტი ინფორმაცია და მოახდინონ შესაბამისი რეაგირება. 

ზემოაღნიშნულიდან გამომდინარე, განსახორციელებელი რთული და მოცულობითი სამუშაოს ჯეროვნად შესრულების თვალსაზრისით, საჭიროა „მოსახლეობის საყოველთაო ჯანმრთელობის დაცვის“ (პროგრამული კოდი 35 03 01) პროგრამის ფარგლებში „ჯანმრთელობის დაცვის ერთიანი საინფორმაციო სისტემის“ პროგრამული უზრუნველყოფის მხარდაჭერის ფარგლებში 15 შტატგარეშე მომუშავის დამატება, რომელთა საშუალო შრომის ანაზღაურება განისაზღვრება არა უმეტეს 5 500 ლარის ოდენობით;

ასევე, „საქართველოს მთავრობასა და ევროკავშირს შორის „დასაქმების და პროფესიული განათლებისა და გადამზადების“ საფინანსო შეთანხმების ხელმოწერის თაობაზე“ საქართველოს მთავრობის 2013 წლის 26 დეკემბრის №2181 განკარგულების საფუძველზე, ხელი მოეწერა ევროკავშირის საბიუჯეტო დახმარების პროგრამას. საფინანსო შეთანხმება საქართველოს მხარეს ავალდებულებს მთელი რიგი ღონისძიებების გატარებას. აღებული ვალდებულებების შესრულების მონიტორინგის საფუძველზე საქართველოს სახელმწიფო ბიუჯეტი ღებულობს პროგრამით გათვალისწინებულ თანხას ტრანშების სახით.  

  საქართველოს მთავრობის 2013 წლის 26 დეკემბრის №2181 განკარგულების საფუძველზე ხელმოწერილი ევროკავშირის საბიუჯეტო დახმარების პროგრამის ფარგლებში და ასევე, საქართველოს მთავრობის N245 დადგენილებით დამტკიცებული „დასაქმების ხელშეწყობის მომსახურებათა განვითარების პროგრამით“ სსიპ-სოციალური მომსახურების სააგენტოს ევალება კარიერის დაგეგმვისა და ახალი მომსახურების დანერგვა სააგენტოს 10 ტერიტორიულ ცენტრში. ასევე, გათვალისწინებულია მოწყვლადი ჯგუფებისათვის დასაქმების ხელშემწყობი მოდელების პილოტირება. ევროკავშირის რეკომენდაციით გათვალისწინებულია შეზღუდული შესაძლებლობის მქონე პირთა ღია შრომის ბაზარზე დასაქმებისათვის ე.წ. „მხარდაჭერითი დასაქმების“ მოდელის დანერგვა. აღნიშნული მოდელის დანერგვა ხორციელდება საქართველოს განათლებისა და მეცნიერების სამინისტროსა და ნორვეგიის განათლებისა და კვლევის სამინისტროს მეთოდოლოგიური და ფინანსური (საჭირო კადრის შერჩევა და სწავლება ნორვეგიაში) მხარდაჭერით. 

აღნიშნული ამოცანების უზრუნველსაყოფად, საჭიროა დაშვებულ იქნეს გამონაკლისი და „დასაქმების ხელშეწყობის მომსახურებათა განვითარების პროგრამის“ (პროგრამული კოდი - 35 05 02) ფარგლებში აყვანილ იქნეს 28 შტატგარეშე თანამშრომელი (1.კარიერის დაგეგმვისა და პროფკონსულტანტის 10 შტატგარეშე მომუშავე-შრომის ანაზღაურება -  800 ლარის ოდენობით, 2. მხარდაჭერითი დასაქმების კონსულტანტის (დასაქმების მენტორის) 11 შტატგარეშე მომუშავე-შრომის ანაზღაურება- 850 ლარის ოდენობით), 3. პროგრამული უზრუნველყოფისათვის არაუმეტეს 4 თვის ვადით, არა უმეტეს 7 შტატგარეშე მომუშავე-შრომის ანაზღაურება- არაუმეტეს 5000 ლარის ოდენობით), ამასთან, 7 პროგრამისტის საშუალო შრომის ანაზღაურება უნდა განისაზღვროს არა უმეტეს 5 000 ლარის ოდენობით, 7 პროგრამისტის აყვანა უნდა მოხდეს არა უმეტეს 4 თვის ვადით; 
2. პროექტის მიღებით გამოწვეული საფინანსო-ეკონომიკური შედეგების გაანგარიშება

პროეტით წარმოდგენილი ღონისძიებების დაფინანსება გათვალისწინებულია „საქართველოს 2015 წლის სახელმწიფო ბიუჯეტის შესახებ“ საქართველოს კანონით „სოციალური და ჯანმრთელობის დაცვის პროგრამების მართვა“ (პროგრამული კოდი - 35 01 04) „სოციალური დახმარებების“ (პროგრამული კოდი - 35 02 02), „მოსახლეობის საყოველთაო ჯანმრთელობის დაცვა“ (პროგრამული კოდი 35 03 01), „C ჰეპატიტის მართვა“ (პროგრამული კოდი-35 03 02 12) , „რეფერალური მომსახურების“ (პროგრამული კოდი - 35 03 03 09), „დასაქმების ხელშეწყობის მომსახურებათა განვითარების პროგრამა“ (პროგრამული კოდი - 35 05 02)  პროგრამებით გათვალისწინებული ასიგნებებიდან.
 3. პროექტის მოსალოდნელი შედეგები

შესაბამისი პროგრამების შეუფერხებლად და ეფექტურად განხორციელება.

4. პროექტის განხორციელების ვადები
პროექტით გათვალისწინებული ღონისძიებები განხორციელდება 2015 წლის განმავლობაში.

5. პროექტის ავტორი და წარმდგენი

პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.

